
ᑐᓴᐅᒪᔪᓕᕆᔩᑦ 

 

ᐃᓕᓐᓂᐊᖅᑏᑦ ᑎᑎᕋᕐᓂᐊᖅᑐᑦ ᖃᐅᔨᓴᖅᑕᐅᔾᔪᑎᒥᖕᓂᑦ ᐊᐃᕐᕆᓕ 2016-ᖑᓕᕈᓂᑦ 

 

ᐱᒋᐊᕐᕕᒃᓴᖓᑦ: ᔮᓄᐊᕆ 25, 2016  

ᐃᓱᓕᕝᕕᒃᓴᖓᑦ: ᔮᓄᐊᕆ 29, 2016          60 ᑎᑦᑕᑦ 

ᓄᓇᕗᒻᒥ 

 

ᐃᓕᓐᓂᐊᖅᑏᑦ ᐊᕐᕕᓂᓕᑦ ᓄᓇᓕᐅᔪᓂᒃ, ᑎᑎᕋᕈᓐᓇᓚᐅᙱᑦᑐᑦ ᖃᓪᓗᓈᑐᑦ ᐅᖃᐅᓯᓕᕆᓂᕐᒥᑦ (English Language 

Arts) 30 1 ᐃᓚᖓ A ᐊᒻᒪᓗ 30 2 ᐃᓚᖓ A ᖃᐅᔨᓴᖅᑕᐅᔾᔪᑎᒥᑦ ᔮᓄᐊᕆ 13, 2016-ᖑᑎᓪᓗᒍᑦ, ᓯᓚ 

ᐱᔾᔪᑎᒋᓪᓗᒍᑦ, ᑎᑎᕋᕐᓂᐊᖅᑐᑦ ᑕᒪᑐᒥᖓ ᖃᐅᔨᓴᖅᑕᐅᔾᔪᑎᒥᑦ ᐊᐃᕐᕆᓕ 2016-ᖑᓕᕈᓂᑦ. 

 

ᓄᓇᕗᑦ ᒪᓕᓲᖅ ᐃᐅᓪᐴᑕᐅᑉ ᖃᐅᔨᓴᖅᑕᐅᔾᔪᑎᖓᓂᑦ ᐋᖅᑭᒃᓱᖅᓯᒪᔭᖓᓂᒡᓗ ᖃᐅᔨᓴᖅᑕᐅᔾᔪᑎᓂᒃ. ᐃᓕᓐᓂᐊᖅᑏᑦ 

ᑎᑎᕋᕈᓐᓇᙱᒃᑳᖓᑕ ᖃᐅᔨᓴᖅᑕᐅᔾᔪᑎᒥᖕᓂᑦ ᐱᓪᓗᒍᑦ ᓂᕆᐅᒋᔭᐅᙱᑦᑐᑦ ᖃᓄᐃᔾᔪᑕᐅᔪᑦ, ᑎᑎᕋᖅᑎᑕᐅᒐᔪᒃᐳᑦ 

ᑭᖑᓪᓕᕐᒥᑦ ᖃᐅᔨᓴᐃᓕᕌᖓᑕ. ᖃᐅᔨᓴᖃᑦᑕᖅᐳᑦ ᒪᕐᕈᐃᖅᓱᖅᖢᑎᒃ ᐊᕐᕌᒎᑉ ᐃᓗᐊᓂ – ᔮᓄᐊᕆᒥᑦ ᔫᓂᒥᒡᓗ. 

 

ᐱᓪᓗᒍᑦ ᐊᒥᓱᑦ ᐃᓕᓐᓂᐊᖅᑏᑦ ᐊᒃᑑᑎᔭᐅᓚᐅᕐᓂᖏᓐᓄᑦ ᓯᓚᒧᑦ, ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᖏᑦ ᐃᐅᓪᐴᑕᐅᓪᓗ 

ᐃᓕᓐᓂᐊᕐᓂᓕᕆᔨᒃᑯᖏᑦ ᐊᖏᖃᑎᒌᒃᓯᒪᓕᖅᐳᑦ ᖃᐅᔨᓴᕈᒪᓪᓗᑎᒃ ᐊᐃᕐᕆᓕ 2016-ᖑᓕᕈᓂᑦ, ᐊᒃᑑᑎᖁᓇᒍᑦ 

ᖃᐅᔨᓴᕐᓂᐅᓛᖅᑐᒥᑦ ᔫᓂᒥ.  

 

ᐊᒥᓱᓂᒃ ᐊᑐᒐᒃᓴᖃᕆᐊᖃᖃᑦᑕᖅᐳᑦ ᐱᕙᓪᓕᐊᓇᓱᐊᖅᖢᑎᒃ, ᓴᖅᑭᑦᑎᓇᓱᐊᖅᖢᑎᒃ ᐊᐅᓚᑦᑎᓇᓱᐊᖅᖢᑎᒡᓗ 

ᖃᐅᔨᓴᕈᑎᓂᒃ. ᓇᓗᓇᐃᕈᒪᓪᓗᑕ ᖃᐅᔨᓴᕈᑏᑦ ᐊᑦᑕᕐᓇᖅᑐᒧᐊᔾᔮᖏᓐᓂᖏᓐᓂᑦ ᑕᒻᒪᖅᑕᖅᓯᒪᖁᓇᒋᓪᓗ 

ᖃᐅᔨᓴᖅᑕᐅᑎᓪᓗᒋᑦ, ᓄᓇᕗᑦ ᒪᓕᓲᖑᕗᖅ ᐃᐅᓪᐴᑕᐅᑉ ᐊᑐᕈᓯᖓᓂᑦ ᐅᔾᔨᖅᓱᖅᓯᒪᔪᕐᓗ ᐊᐅᓚᑦᑎᔾᔪᑎᖓᓂᑦ.  

 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᓴᕈᑎᐅᑉ ᒥᒃᓵᓄᑦ ᖃᓄᐃᒻᒪᓗ ᓄᓇᕗᑦ ᐊᑐᖃᑦᑕᕐᒪᖔᑦ ᐃᐅᓪᐴᑕᐅᑉ ᖃᐅᔨᓴᕈᑎᖓᓂᑦ, 

ᑕᑯᒋᐊᕐᓗᒍᑦ: http://www.gov.nu.ca/information/backgrounder-departmental-exams. 

ᖃᐅᔨᒋᐊᕐᕕᒋᑦᑕᐃᓕᙱᒍᒃ ᓄᓇᓕᖕᓃᑦᑐᖅ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑦ ᐊᐱᖅᑯᑎᒃᓴᖃᕈᕕᑦ ᐃᓱᒫᓘᑎᖃᕈᕕᓘᓐᓃᑦ.  
 

### 
 
ᑐᓴᒐᒃᓴᒧᑦ ᑐᑭᓯᒋᐊᕐᕕᒃ: 

ᑰᑎᔅ ᔫᓐᔅ 

ᑐᓴᐅᒪᔪᓕᕆᓂᕐᒧᑦ ᐊᐅᓚᑦᑎᔨ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5646 

cjones@gov.nu.ca  

http://www.gov.nu.ca/information/backgrounder-departmental-exams
mailto:cjones@gov.nu.ca

